
யுதி⁴ஷ்டி²ரக்ரு’தம் 2ஶ்ரீக்ரு’ஷ்ணஸ்தோத்ரம்

தவ க்ரு’ஷ்ண ப்ரஸாதே³ந நயேந ச ப³லேந ச ।
பு³த்³த்⁴யா ச யது³ஶார்தூ³ல ததா² விக்ரமணேந ச ॥ 2॥
புந: ப்ராப்தமித³ம் ராஜ்யம் பித்ரு’பைதாமஹம் மயா ।
நமஸ்தே புண்ட³ரீகாக்ஷ புந: புநரரிந்த³ம ॥ 3॥
த்வாமேகமாஹு: புருஷம் த்வாமாஹு:ஸாத்வதாம் பதிம் ।
நாமபி⁴ஸ்த்வாம் ப³ஹுவிதை: ⁴ ஸ்துவந்தி பரமர்ஷய:॥ 4॥
விஶ்வகர்மந்நமஸ்தேऽஸ்து விஶ்வாத்மந்விஶ்வஸம்ப⁴வ ।
விஷ்ணோ ஜிஷ்ணோ ஹரே க்ரு’ஷ்ண வைகுண்ட² புருஷோத்தம ॥ 5॥
அதி³த்யா:ஸப்தராத்ரம் து புராணே க³ர்ப⁴தாம் க³த: ।
ப்ரு’ஶ்நிக³ர்ப⁴ஸ்த்வமேவைகஸ்த்ரியுக³ம் த்வாம் வத³ந்த்யபி ॥ 6॥
ஶுசிஶ்ரவா ஹ்ரு’ஷீகேஶோ க்⁴ரு’தார்சிர்ஹம்ஸ உச்யஸே ।
த்ரிசக்ஷு: ஶம்பு⁴ரேகஸ்த்வம் விபு⁴ர்தா³மோத³ரோऽபி ச ॥ 7॥
வராஹோऽக்³நிர்ப்³ரு’ஹத்³பா⁴நுர்வ்ரு’ஷணஸ்தார்க்ஷ்யலக்ஷண: ।
அநீகஸாஹ: புருஷ: ஶிபிவிஷ்ட உருக்ரம:॥ 8॥
வாசிஷ்ட² உக்³ர: ஸேநாநீ:ஸத்யோ வாஜஸநிர்கு³ஹ: ।
அச்யுதஶ்ச்யாவநோऽரீணாம் ஸங்க்ரு’திர்விக்ரு’திர்வ்ரு’ஷ:॥ 9॥
க்ரு’தவர்த்மா த்வமேவாத்³ரிர்வ்ரு’ஷக³ர்போ⁴ வ்ரு’ஷாகபி: ।
ஸிந்து⁴க்ஷிதூ³ர்மிஸ்த்ரிககுத்த்ரிதா⁴மா த்ரிவ்ரு’த³ச்யுத:॥ 10॥
ஸம்ராட்³விராட்ஸ்வராட்சைவ ஸுரராட்³த⁴ர்மதோ³ ப⁴வ: ।
விபு⁴ர்பூ⁴ரபி⁴பூ:⁴ க்ரு’ஷ்ண: க்ரு’ஷ்ணவர்த்மா த்வமேவ ச ॥ 11॥
ஸ்விஷ்டக்ரு’த்³பி⁴ஷகா³வர்த: கபிலஸ்த்வம் ச வாமந: ।
யஜ்ஞோ த்⁴ருவ: பதங்க³ஶ்ச ஜயத்ஸேநஸ்த்வமுச்யஸே ॥ 12॥
ஶிக²ண்டீ³ நஹுஷோ ப³ப்⁴ருர்தி³வஸ்ப்ரு’க்த்வம் புநர்வஸு: ।

ஸுப³ப்⁴ருருக்ஷோ ருக்மஸ்த்வம் ஸுஷேணோ து³ந்து³பி⁴ஸ்ததா²॥ 13॥
க³ப⁴ஸ்திநேமி:ஶ்ரீபத்³மம் புஷ்கரம் புஷ்பதா⁴ரண: ।
ரு’பு⁴ர்விபு: ⁴ ஸர்வஸூக்ஷ்மஸ்த்வம் ஸாவித்ரம் ச பட்²யஸே ॥ 14॥
அம்போ⁴நிதி⁴ஸ்த்வம் ப்³ரஹ்மா த்வம் பவித்ரம் தா⁴ம த⁴ந்வ ச ।
ஹிரண்யக³ர்ப⁴ம் த்வாமாஹு:ஸ்வதா⁴ ஸ்வாஹா ச கேஶவ ॥ 15॥
யோநிஸ்த்வமஸ்ய ப்ரலயஶ்ச க்ரு’ஷ்ண த்வமேவேத³ம் ஸ்ரு’ஜஸி விஶ்வமக்³ரே ।
விஶ்வம் சேத³ம் த்வத்³வஶே விஶ்வயோநே நமோऽஸ்து தே ஶார்ங்க³சக்ராஸிபாணே ॥
16॥
இதி மஹாபா⁴ரதே ஶாந்திபர்வணி 43அத்⁴யாயாந்தர்க³தம்
யுதி⁴ஷ்டி²ரக்ரு’தம் ஶ்ரீக்ரு’ஷ்ணஸ்தோத்ரம் ஸம்பூர்ணம் ।
மஹாபா⁴ரத । ஶாந்திபர்வ । அத்⁴யாய 43/3-16॥

